
Bárður Atlason Ísheim, ritstjóri* 

Oddagrein

Føroyskt Lógarrit (FLR), sum er eitt óheft løgfrøðiligt tíðarrit, verður nú útgivið 
undir Depli Kára á Rógvi fyri gransking í lóg og løgfrøði, sum í høvuðsheitunum 
fer at skipa fyri regluligari fígging og stuðla FLR í at savna tilfar.

FLR er einasta tíðarritið í Føroyum, sum burturav gevur út greinar og tilfar 
innan løgfrøðiliga gransking á føroyskum. Ein stórur partur av føroyskari løg­
frøðigransking viðger mál, ið verða umrødd í donskum løgfrøðiligum tíðarritum. 
FLR fer tískil at stremba eftir at skapa áhuga hjá einum breiðum skarða av 
lesarum og høvundum til donsk løgfrøðilig tíðarrit.

Hetta inniber, at miðjað verður ímóti at hava í minsta lagi eina grein á enskum 
ella donskum við í framtíðar útgávum, ið altjóða granskarar ella løgfrøðingar 
hava skrivað, og sum ikki eru útgivnar fyrr í øðrum tíðarritum. Í høvuðsheitinum 
fara hesar greinar eftir ætlan at viðgera evni, sum undirvísarar innan lóg á 
Fróðskaparsetri Føroya hava serligan áhuga í, og sum verða viðkomandi fyri 
hægri útbúgving innan lóg í Føroyum.

Ætlanin er eisini at bjóða teimum lesandi innan lóg, ið fáa hægst úrslit fyri 
ritgerð sína, at verða við í FLR útgávum. Mannagongdin verður tann, at hesi 
fáa bjóðað at senda ritgerðina til ummælis hjá ritstjórnini í FLR, sum so tekur 
endaliga avgerð um góðkenning, her undir um møguligar broytingar ella rættingar 
mugu fremjast áðrenn. 

Tvær ritgerðir eru við í hesi útgávuni: Heimastýrið de jure – ella framhaldandi de 
facto eftir Kára Durhuus, Cand. jur frá Københavns Universitet, og Ognartøka 
til privat endamál eftir Unn Danielsen, løgfrøðingur við embætisprógvi.

Harumframt eru tvær greinar við, sum altjóða viðurkendir granskarar hava 
skrivað. Hina fyrru, við heitinum Tveir próstar í Føroyum? Eitt løgsøguligt 
essay, hevur Jákup Reinert Hansen, Cand.theol. og PhD, lektari í kirkjusøgu á 
Fróðskaparsetri Føroya, skrivað. 

Hina seinnu, ið hevur heitið The Self-transformation of Constitutional Models, 
hevur heimskendi Michel Troper, professari emeritus á University of Paris X – 
Nanterre, skrivað. Troper professari undirvísti í mong ár innan stjórnarrætt og 
løgspeki, og stóð á odda fyri Centre de Théorie et Analyse du Droit.

*	 LLM í almennari altjóða lóg og MA í stjórnmálafrøði og altjóða viðurskiftum frá University of Aberdeen.

Bárður Atlason Ísheim, editor*

Editorial

Faroese Law Review (FLR), which is an independent journal, is now being 
published under the auspices of the Kári á Rógvi Institute for Law and Legal 
Research, whose principal role is to arrange for regular financing and to assist 
the journal in collecting content.

The FLR is a vital publication medium as it is the only publication venue for 
legal research articles written in Faroese. And since much of Faroese legal 
scholarship concerns itself with matters discussed in Danish law journals, the 
FLR will strive to attract the attention of the wider community of readers, and 
contributors to, Danish law journals.

The current issue, and successive issues, are meant to include at least one article 
per issue (in English or Danish) by distinguished foreign legal scholars or jurists, 
not published elsewhere, to draw international attention to the journal. These 
articles will in general deal with topics in which the teachers in the law program 
at Fróðskaparsetrið have a special interest and which will be useful in the context 
of the university’s Faroese Legal Education.

The FLR will invite the authors of the best dissertations—selected and recomm­
ended by the law teachers at Fróðskaparsetrið and formulated as journal 
articles—to submit their theses (written in Faroese) for publication in the journal. 
Like any other submission to the journal, these articles will be subject to review 
prior to publication. Two such articles appear in the current issue: Home Rule 
de jure – or continued de facto written by Kári Durhuus, Cand. jur from the 
University of Copenhagen, and Expropriation for private purposes written by 
Unn Danielsen, jurist with final university examination.

In addition, two articles are included which are written by internationally 
acknowledged academic researchers.

Two Deans in the Faroe Islands? A Legal Historical Essay is written by Jákup 
Reinert Hansen, Cand.theol. og PhD, Associate Professor in Ecclesiastical 
History at the University of the Faroe Islands. 

The Self-transformation of Constitutional Models is written by Michel Troper, 
internationally distinguished professor emeritus on University of Paris X – 
Nanterre where he taught constitutional law and legal theory and directed the 
Centre de Théorie et Analyse du Droit.

*	 LLM in Public International Law and MA in Politics and International Relations from the University of 
Aberdeen.



11 FLR (2024) • 7

Lógin hjá Føroyskum Lógar Riti

§ 1.	 Føroyskt Lógar Rit (FLR) er óheft løgfrøðiligt tíðarrit.

§ 2. 	 FLR skipar fyri at útgeva tilfar, ið lýsir og greinar mál av týdningi fyri 
føroyska lógarøkið.

§ 3. 	 FLR verður stýrt av eini ritstjórn, sum er hægsti myndugleiki.

§ 4. 	 Ritstjórnin verður vald á hvørjum ári. Øll lógkøn og stjórnarkøn kunnu 
møta á fundi at velja ritstjórnina. Fráfarandi ritstjórin skipar fyri valinum 
eftir vanligari mannagongd.

Hesir limir skulu veljast:
A.	Ritstjórin
B.	 5-9 lógkøn ella stjórnarkøn.
C.	 Eitt umboð fyri løgfrøði- ella samfelagsdeildina á Fróðskaparsetrinum, 
	 sum er sjálvvalt og verður roknað sum partur partur av teim 6-10 rit- 
	 stjórnarlimunum.

§ 5. 	 Blaðið verður fíggjað við stuðli frá almennum myndugleikum og privatum 
stuðlum. Eftir samráðingar við nevndu stuðlar ger ritstjórnin eina 
fíggjarreglugerð at galda fyri umsitingina av øllum pengum og fæi hjá 
FLR. Verður felagið avtikið, skal allur peningur, ið felagið eigur, fara til 
Granskingargrunn Føroya.

Galdandi frá 9. juni 2005.

